
MusikerInnen 

Bild in Andeutung 
 
 
 
«Ne nei, dr Waldi isch doch dä nöi Discounter us 
Dütschland.» 
In einem arg strapazierten Wäldchen geschieht 
Ungewöhnliches: Eine gute Hexe hat sich zum Ziel gesetzt, 
das Wäldchen wieder von den schlechten Einflüssen zu 
befreien. Doch alleine schafft sie dies nicht. Aus diesem 
Grund schickt sie mehrere, überraschend zusammengesetzte 
Figuren auf die Suche nach einem Schatz. Dass sie dabei ein 
ganz anderes Ziel verfolgt, wissen die wohlbekannten Helden 
in dieser Parodie erst am Schluss. 
«Mit däm hei mir ja meh Müeh als mit de Borkechäfer…» 

Personen 
Wilhelm Tell 
Robin Hood 
Pumuckl 
Blaukäppchen 
RAPunzel 
Wolf 
Rumpelstilzchen 
Hexe 
Verkäuferin 
Stimme 
 
 
 
 

Theater zur Schweizerischen Erzählnacht 2010 

nach Ideen von: Roger Noti, Sina Albisetti, Anna Bessard, 
Kathrin Bill, Lea Kobel, Anouk Schneider, 
Deborah Schwarz, Massimo Dal Zotto, Marc 
Leuenberger, Andrin Ruefer, Silvan Schmid, 
Frédéric Schneeberger 

 
 
 

Ort:  im Wald 

Zeit: Gegenwart 

1. Akt 
 

Man kann passend zur folgenden Parodie folgenden 
Text vorlesen oder abspielen: 
„Alle Figuren des Theaterstücks sind nicht frei 
erfunden, Ähnlichkeiten mit lebenden oder 
verstorbenen Figuren sind nicht rein zufällig und in 
vollster Weise beabsichtigt. 
Bitte schalten Sie Ihr Handy nur ein, falls Sie einen 
Applaus-Klingelton besitzen.“ 

 
 

1. Szene 
Passendes Intro zu Robin Hood und Tell z.B. Brian 
Adams: Everything I do I do it for you. 
Robin Hood spielt Darts auf eine Zielscheibe mit 
einem Apfel in der Mitte, während Wilhelm Tell die 
Zeitung liest. Robin trifft die Scheibe praktisch nie. 

Tell Hesch es scho ghört?  
Hood mit engl. Akzent. What denn? 
Tell Es git e Schatzsuechi wie früecher! 
Hood Yes, das waren noch times, da konnten wir hin und her 

räennen. 
Tell Mache mir dert mit? 
Hood Yes claro, then can ich vellaicht maine Treffsicherhait 

bewaisen. 
Tell Äh, im Dart füehre ig ja scho wieder 5:1… 
Hood Tu bist eifach scho lenger am Uben. 
Tell Also, de müesse mir itz zum Waldi goh. 
Hood What? Waldi? Ist that ein new Hund of Walterli? 
Tell Ne nei, dr Waldi isch doch dä nöi Discounter us 

Dütschland. Alles isch viel günschtiger dert. 

Hood I see. 
Tell Was See oder Meer? 
Hood Tein English ist wirklich schlecht, my friend. „I see“ 

maint, ich verstehe es. Tu solltest tich für einen 
Spatenglishcourse anmelden! 

Tell Die Wald Clubschuel isch eifach z tüür für mi, ha ja itz 
no es dritts Ching becho… 

Hood Oh gratuliere! Hast tu Geldproblems? Hast tu no UWS-
Konto? Auf unserer Wald- Sparbank? 

Tell Nei, ig bi völlig blank bir Bank. Drum möcht ig ja ou 
dä Schatz gwinne. 

Hood No problem, my friend, we can! Wir gewinnen für teine 
Family den Schatz. 

Tell Ou thanks a lot, het sech glohnt, di denn bi üs 
iizbürgere, wo sie di us Ängland verschücht hei. Hesch 
du dr Pumuckl gseh? 

Hood Pumuckl? Ds Housetierli vom Walterli? No, ist wohl 
wieder mal weggeraennt. 

Tell Werum isch ächt dä Walterli so fuul. Itz muess ig ou 
scho mit däm Pumuckl Gassi goh… 

Tell + Hood Puuuuumuuuuckl! 
Pumuckl trinkt ein Energy-Getränk, wirft die Büchse achtlos 

weg. Grüssgott, du grüner Kerl! Wie heisst du schon 
wieder? Bist du nicht der Freund vom Tell, der so 
komisch Deutsch spricht. Hehehe, Imitiert Hood. 
weggeraennt aus Englaend. 

Tell So, du fräche Koboud, chum itz mit, mir hei nid dr 
ganz Tag Ziit für diis Gelabber. 

Pumuckl Nääääänäää. 
Tell Pumuckl, chumm itze! 
Pumuckl Jäääääjäää… 
 Treten ab. 

2. Szene 
Passendes Intro zu RAPunzel und Rotkäppchen. 
RAPunzel und Blaukäppchen begegnen sich. 
Blaukäppchen kämmt sich gerade vor ihrem 
Handspiegel und RAPunzel tippt auf ihrem iPhone 
herum. 

Blaukäppchen Was du immer muesch umetipperle, RAPunzel! 
RAPunzel Yo, yo, isch halt eifach hot, 

miis iPhone, genau was ig wott! 
Yeah, yeah, u du mit diine Haar 
Bruuchsch ou viel Zyt, nid wahr? 

Blaukäppchen Easy, wie fingsch miis nöie blaue Chäppli? 
RAPunzel Ye, ye, Rot isch dir ou guet gange. 
 Vor allem mit diinere Riesespange. 
Blaukäppchen Due itz nid eso zicke! Ig mache mi ja ou nid luschtig 

über dii Musigstil. Reggae würd nämlech fasch besser i 
Wald passe… 

RAPunzel Rap, rap, rapsodie 
 Hesch ke Ahnig vo Melodie! 
 SMS-Ton ertönt. 
RAPunzel Ya, ya, da chunnt e Messitsch 
 Vo wäm ächt, vo welere witch? 
Blaukäppchen Lis doch schnäll vor. 
RAPunzel Yu, yu, vor Waldiverchöifere – that witch! 
 Schriibt da vor e Schatzsuechi u mi chönnt wärde rich! 
Blaukäppchen Ou chlei Gäld wär super, wil de chönnt ig mir ändlech 

di nöii Winterkollektion vom Karl Lagerfeuer leischte. 
RAPunzel Yo, yo, u ig mir di nöii CD vo de Waldtastischen Vier. 
 Oder gah a nes big Konzärt i üsem Revier. 
Blaukäppchen legt Handspiegel ins Täschchen. Wo müesse mir de 

itze häre? 
RAPunzel Yeah, yeah, es git grossi Schatzcharte 

 Bim Waldi, Waldi, Waldi – immer ohni Warte! 
Blaukäppchen Hehe, mir wär aber lieber es Navigrät! U das grad mit 

ere Agab vo allne Wölf im Wald. Verändert die 
Stimme, Navigerät imitierend. „Bitte wenden Sie beim 
nächsten Baum, machen Sie einen grossen Bogen um 
den Wolf und gehen Sie weiter geradeaus zum Schatz.“ 
Wär doch no praktisch, oder? 

RAPunzel Yeah, yeah, wo bliibt denn da dr Fun, Blaucapli? 
 Mir bruuche dr Kick u es guets Rapli… 
Blaukäppchen Chumm mir göh zum Waldi Stolpert mit ihren 

Absatzschuhen über eine Wurzel. Heeee, Boum, 
muessch du diini Wurzle überall häreschmeisse?! Miini 
schöne Schueh… 

RAPunzel hilft ihr auf. 
Yipp, yipp, für mi bisch d Miss Wald 2010 

 dä Titel würd ig dir ohni z Überlege gä! 
 Umarmen sich innig, Küsschen hier, Küsschen da 

und treten ab. 
 
 

3. Szene 
Passendes Intro zum Wolf und Rumpelstilzchen z.B. 
aus „Peter und der Wolf“. 

RAPunzel liest Plakat der Waldband „Waldorch&Esther“. Yep, 
yep, Waldorch, Esther, die Näme sii ja voll krass, 

 Kes Wunder gäbe die nid meh Gas! 
Blaukäppchen Doch die spile eigentlech no schön, aber es Poster 

möcht ig vo dene zwöi Gstalte o nid. De bhalt ig doch 
lieber das mit em Justin Timberwood. Chum itz 
ändlech! Erblickt eine grosse Spinne. Iggittigitt, 
gsesch die grossi Spinnele dert, wääääää! Rennt davon, 
RAPunzel hinterher. 

 

Der Wolf und Rumpelstilzchen sitzen auf zwei 
Campingstühlen. Der Wolf hat einen Feldstecher in 

der Hand, Rumpelstilzchen singt/spricht melodiös 
„Wie gut, dass niemand weiss, dass ich 
Rumpelstilzchen heiss“ und raucht dazu. Vor ihnen 
steht ein Fernseher. 

Wolf Chasch öppe ufhöre dermit, süscht wüsse’s de alli! 
Rumpelstilzli Hihihi, aber die wo’s sötte wüsse, wüsse’s nid. 
Wolf Ja, we de meinsch… 
Rumpelstilzli Was luegsch du eigentlech dr ganz Tag dür dä 

Fäldstächer, mi chönnt ja meine das siig interessanter 
als ds Wald1-TV? 

Wolf Ig warte äbe uf ds Rotkäppli, aber siit das Donnerlueder 
immer nöii Chleider treit, isch d Orientierig viel 
schwieriger worde. 

Rumpelstilzli Tja, müesstisch ihm halt emal e Falle stelle, hihihi. 
Wolf Jä, das wird mir de scho no glinge. 
Rumpelstilzli Wenn nid vorhär eme Walliser Jeger vor d Flinte 

gratisch… 
Wolf Ä-ä, d Jagdsaison isch jo itz düre. 
Rumpelstilzli Das isch allwä no nie es Hindernis gsi, aber bis still, da 

chöme grad d Waldnachrichte im TV. 
Stimme „Meine Damen und Herren, willkommen zu den 

Waldnachrichten. Der grosse Waldrat hat beschlossen, 
dass zukünftig Rauchen im Wald verboten ist. Der 
kleine Waldrat muss darüber noch abstimmen. Die 
Waldratssitzung findet nächste Woche statt.“ 

Rumpelstilzli schaut betroffen. Ja goppeletti! Wo cha me de hüt no 
rouke? Nid emal meh dusse isch es erloubt… Drückt 
seine Zigarette aus. 

Wolf Gott sei Dank! De verjagsch du mir nümme ds 
Rotkäppli, wil du schlootisch wie ne Chemiturm. 

Stimme „Der Waldi lanciert ein waldweite Aktion: Eine grosse 
Schatzsuche wird durchgeführt. Die verschiedenen 
Teilnehmer müssen in kürzester Zeit verschiedene 
Aufträge erfüllen, bevor sie als allfällige Sieger den 
Schatz heben können. Interessenten sollen sich beim 

Sponsor Waldi melden. Eine eifrige Teilnehmerin 
dieser Schatzsuche konnten wir beim Eingang zum 
Einkaufszentrum Waldi befragen.“ 

Stimme von Blaukäppchen. Bin ig scho uf Sändig? Würkt miis 
blaue Chäppli mit däm Hingergrund guet? 

Stimme Ja, Sie sind auf Sendung. Und Ihr Käppchen… 
Wolf Aha, itz weiss ig also, wo das Donnerslueder 

umestriicht. Uuu blau, igitt, das gseht de aber hässlech 
uus! Isch ächt die itz ir Pubertät, dass die ständig ihri 
Chleider muess wächsle? 

Rumpelstilzli Hei, hesch ds angere o ghört? Mir chönnte dr Schatz 
gwinne u ds Rot- eh Blau- villecht bis denn 
Grüenchäppli verwütsche! Das wäre ja de grad zwöi 
Chäppli uf ei Tätsch. Ds Gold für mi u ds Blau für di. 

Wolf Deal, da bin ig derbii! Das Donnerslueder het mi itze 
scho gnue lang ar Nase umegfüehrt. 

Rumpelstilzli Oder a de Ohre erkennt, hihihi! 
Beide treten ab. 

 
 

Szene 4 
Passendes Intro zum Waldi z.B. bekannte 
Werbemusik. 
Beim Einkaufsladen Waldi: Eine alte Hexe und eine 
Verkäuferin unterhalten sich. Die Verkäuferin sitzt 
am Tisch, die Hexe steht dahinter. Eine 
Warteschlange Tell, Hood, Pumuckl, Blaukäppchen, 
RAPunzel, Wolf, Rumpelstilzchen, steht abseits von 
ihnen. 

Verkäuferin Werum muessch du itz no grad e Schatzsuechi 
organisiere? Es steit ja grad dr Wiehnachtsverchouf 
(oder: Usverchouf) a u de hei mer sowieso alli Häng 
voll z tüe. 

Hexe Ja weisch, ds grosse Problem isch: Alli si so mit sich u 
dr Wält beschäftigt, dass niemer meh a Wald dänkt. 

Hesch du scho mal dra dänkt, dass es üs ohni Wald o 
viel schlächter giengti. 

Verkäuferin Ja sicher, aber das cha ja nid no üse Job sii. Zum 
Ufruume hei mir doch d Ameisetruppe – die beschti vor 
ganze Wält. 

Hexe Tja, die möge ou gar nüm nache. U es geit leider nid 
nume um e Abfall. D Borkechäfer si jedes Jahr 
ungerwägs u vor allem ou d Umwältverschmutzig 
schadet em Wald. Die ganze Abgas vor Industrie u vo 
de Outos hingerlö üs hie i Form vo suurem Räge viel 
Schade. 

Verkäuferin Da nütze allwä üsi süesse Öpfelringli us em Sortiment 
nüd, oder? 

Hexe Nei leider nid, aber los, ig möcht dene Schatzsuecher 
gärn en Uftrag mitgä, für dass die e chlii mithälfe. Du 
muesch se eifach derzue motiviere. 

Verkäuferin Okay, ha begriffe, für das si allwä o die farbige 
Uftragszeddeli? 

Hexe Genau. So, die hei aber itz gnue lang dusse gwartet. Ig 
gloub, du muesch go der Lade uftue. Viel Glück! 

Verkäuferin Bis glii! 
Hexe verlässt den Waldi. 

 Herein spaziert, mi chönnt ja meine dr 
Wiehnachtsverchouf (Usverchouf) heig scho agfange. 
7 Figuren treten ein. 

Verkäuferin setzt sich an ihren Platz. Was darf’s de sii? 
Tell Am beschte grad dr Schatz, hä! 
Verkäuferin Ne nei, ohni Fliiss ke Priis! 
Hood Ich habe gedacht, dass here die Price sind very good. 
Verkäuferin Ja, Mr Hood, very good. Aber hüt geit’s ja um ne 

angere Priis. 
Pumuckl Hihi, Frühdeutsch hätte sich für Sie gelohnt, Herr 

Hoooood! 
Hood kneift Pumuckl ins Ohr. 

Pumuckl Autsch, ich verpfeife Sie bei der Waldpolizei, Sie 
illegaler Einwalderer! 

Tell Ruehig! Werum cha mii Walterli nid eifach wie angeri 
Ching es Meersäuli oder mira es Waldsäuli dehei ha! 
Dr Robin isch übrigens legal hie, - egal, mir wöi itz 
zum Schatz cho. 

Blaukäppchen Was, dä suecht no e Schatz i siim Alter! Dä isch mir 
gloub e chlii z alt. 

RAPunzel Yu, yu, dä meint ja ou nid so ne Schatz! 
 Bi dir isch d Schuel ou gsi für d Chatz… 
Blaukäppchen Hä, wie meinsch itz das wieder? 
Verkäuferin Guet, hie d Spielregle: Wär als erschts am Ziel achunnt, 

het gwunne. Je nachdäm wie guet me dr Uftrag erfüllt 
het, git’s Äxtrapünkt u dermit vergrösseret sech dr 
Schatz. Hie em erschte Team siini Charte u siini Ufgab. 

Tell liest die Aufgabenkarte. Aha, mir sölle möglechscht 
viel Abfall us em Wald ufläse u entsorge. Mache mi 
süscht eigentlech nid dräckig… 

Hood Well, this is laichte Aufgabe. Pumuckl can machen das. 
Pumuckl Heeeee, das ist aber nicht fair! Sie Engländer, Sie! 
Tell Scho guet, mir hälfe enang, de si mer gschwinder. 

Chömet mir verschwinde. Chöi mir no Ghüderseck 
choufe? 

Verkäuferin Ja, sicher, bim Waldi git’s all die… schöne Sache. En 
offizielle vo der Gmeind oder e schwarze Sack? 

Pumuckl Was, gibt’s denn jetzt schon illegale Kehrrichtssäcke, 
hihihi? 

Hood kneift Pumuckl nochmals. Now stop it! Wir nehmen 
den schwarzen Sack, thanks. 

Pumuckl Tell, sieh doch, da drüben gibt’s Aktionen für 
Kaugummi und Schokolade! 

Tell Mir hei itz ke Ziit fürs Schläcke, bisch ja müehsamer 
als dr Walterli. 
Tell, Hood, Pumuckl verlassen die Bühne. 

Blaukäppchen So, itz si mir dranne. 
Verkäuferin Hie heit dihr öii Sache. 
RAPunzel liest die Aufgabenkarte. 

Yeah, yeah, mir dräie e coole Spot für d Wärbig 
 demit’s immer blibt im Wald voll läbig! 
Blaukäppchen So gäge suure Räge u d Abgas. So guet, de chum ig 

grad nomal im Färnseh. 
RAPunzel Yo, yo, nid im TV sondern im Radio Forest Drü 
 Das git e fetti Anti-Abgas-Asag, tütütü! 
Blaukäppchen Ig bi halt meh dr visuell Typ Handtäschchen 

präsentierend. Hä nu, de chum, die angere hei scho e 
chliine Vorsprung. 

RAPunzel Yu, yu, ke Panic ir Botanik! 
 Die hei jo no dr Ko-ko-kobold- dä müehsam Unhold! 
Blaukäppchen Heit Dihr öppe no chlei Lippestift vo Walbello? 
Verkäuferin Hinge rächts. 
 RAPunzel und Blaukäppchen verlassen die Bühne, 

Rumpelstilzchen muss den Wolf zurückhalten. 
Rumpelstilzli So, wart itz no, das Blauchäppli louft dir scho nid 

dervo! Wie guet, dass niemer weiss, dass du dr bös 
Wolf bisch! 

Wolf stolz. Werum, das gseht me doch! 
Rumpelstilzli Stimmt, sorry, dä Satz het eifach wieder mal 

iineghört… 
Wolf Du immer mit diim Dräihbuech… 
Verkäuferin Sodeli u dihr siid offebar die letschte Teilnähmer. Ou 

öich viel Glück bir Suech! 
Rumpelstilzli liest die Aufgabenkarte. Mir sölle öppis gäge 

Borkechäfer ungernäh. Die flüege nämlech fasch wie d 
Schwalbe ou wieder regelmässig zrügg. 

Wolf Nid so poetisch, Rumpel. Wie cha me de die Viecher 
verjage? 

Rumpelstilzli Mir müesse ne e Falle stelle. Zur Verkäuferin. Heit 
Dihr hie grad fertigi Falle? 

Verkäuferin Nei, die müesst dihr sälber mache. Göht am 
gschiidschte grad zur Do-it-your-self-Abteilig. 

Wolf Nix wie los! 
Rumpelstilzli Chönntet Dihr mir no grad e Kompass gä? 
Verkäuferin Usgrichtet nach Norde oder nach Süde? 
Wolf Potzblitz, git’s das itz scho i beid Richtige, dä Wald 

wird ou immer komplizierter… 
Rumpelstilzli Usrichtig Norde. 

Verkäuferin händigt ihm einen Kompass aus. 
Wolf und Rumpelstilzchen verlassen die Bühne. 

Verkäuferin Sehr guet, itz hei mir alli Ufträg verteilt u die Suechi 
cha los ga. Lö mer se grad es Momäntli elei im Wald. 
Wär gwinnt ächt bii dere Schatzsuechi? Wie geit’s mit 
em Wald wiiter? Nach ere chliine Pouse vo re 
Viertelschtung gseht Dihr dr zwöit Akt vo üsem 
Schouspiel. Wär wott, cha itz grad hinge bii üsem 
Waldi-Kaffi öppis trinke u ässe. Bitte tüet nid hinger 
die Böim… Zeigt darauf. bisle, es hätt süsch de ou no 
Toilette. Genaue Angabe. Bis bald im Wald! 

 
PAUSE 




